
„Volontiranje predstavlja jedanu od osnova civilnog društva, afirmišući ono 

najplemenitije u čovjeku – pacifizam, slobodu, jednake mogućnosti, bezbijednost i 

pravdu za sve ljude. U eri globalizacije i neprestanih promjena, svijet postaje sve 

manji, međusobno zavisniji i kompleksniji. Volontiranje je način na koji se jačaju i 

čuvaju osnovne ljudske vrijednosti: zajedništvo, briga i pomaganje; pruža mogućnost 

svakom pojedincu da postane i bude odgovoran član zajednice, da pomažući drugima 

uči i stiče vrijedna iskustva; mogu uspostaviti veze koje umanjuju razlike među 

ljudima, i kroz zajednički rad stvaraju uslovi za zajednički život.“ - Univerzalna 

deklaracija o volonterizmu, Nizozemska, 2001.godine 

Javna politika: Zakon o volontiranju 

1) Uvodna razmatranja 

 

Ova javna politika ima za cilj da u skladu sa najboljim praksama iz regije, Europske 

unije i svijeta doprinese unaprijeđenju pravnog statusa volontera/ki i olakša 

organizatorima volontiranja njihovo djelovanje. U konačnici želimo stvoriti pozitivniju 

sliku o volonterizmu u bosanskohercegovačkom društvu. 

Javna politika će vas provesti kroz historijat nastanka volonterizma u svijetu i Bosni 

i Hercegovini, te vas upoznati sa osnovnim pojmovima i defnicijama neophodnim za 

razumijevanje ovog dokumenta. 

Politika obrađuje i današnju problematiku u oblasti volonterizma, zakonskim 

regulativama u Republici Srpskoj, Federaciji Bosne i Hercegovine i Brčko Distriktu. 

Vidjećemo na koji način su različite teritorijalne jedince definisale i regulisale 

volontiranje, kakva prava uživaju volonteri i volonterke, te koje su njihove obaveze kao 

i obaveze organizatora volontiranja. 

Analiza stanja volonterizma u Sjevernoj Americi, Europskoj Uniji i zemljama regiona 

omogučit će vam da napravite paralelu sa stanjem u našoj državi. Koristeći se 

primjerima dobre prakse iz ovih država, ponudit ćemo i set rješenja koja bi se trebala 

implementirati u Bosni i Hercegovini. 

Historijski okvir 

Korijen riječi volonter, volontiranje i volonterski rad nalazimo u francuskom i 

latinskom jeziku. U Francuskom jeziku koristi se riječ volontaire znači dobrovoljac, a 

latinska riječ voluntas na naš jezik se prevodi kao volja. Prvobitno značenje riječi (cca. 

1600. godine) volonter (fra. Volontaire) prevodilo se kao ''onaj koji se nudi za vojnu 

službu'', korištenje riječi bez militarističkih konotacija prvi put je zabilježeno 1630-ih.  

Generalna skupština Ujedinjenih nacija je prepoznala važnost volonterizma, te je prije 

tri decenije proglasila 5. decembar za Međunarodni dan volontera. Od tada je 

usvojena Rezolucija i Preporuke o mogućnostima djelovanja vlada na konkretnom 

unaprijeđenju volonterskog rada. Osnovna preporuka podrazumjevala je usvajanje 

zakona i podzakonskih akata kojima će se volonterski rad regulisati. U našoj državi 

status volontera i organizovanje volontiranja regulisano je zakonima na entitetskom 

nivou. 

Međusobna pomoć u predindustrijskom društvu bila je pravilo, ne izuzetak, a ponovo 

se pojavila u 1920im kao protuteža katastrofama Prvog svjetskog rata. Zabilježeno je 

da se grupa austrijskih, engleskih, francuskih, njemačkih i švicarskih volontera (od 

kojih su neki bili vojnici i samim tim bivši neprijatelji) organizovala radi obnove sela u 

blizini Verdena, grada koji poznatog po bitci koja je proizvela milionske žrtve i štetu. 

Ovaj prvi međunarodni volonterski kamp, razvio se i u prvi volonterski pokret, 

francusku organizaciju (koja još uvijek postoji), Service Civil International1. SCI je 

internacionalna mreža volonterskih servisa koja ima preko 45 svojih članica širom 

svijeta, uključujući i organizacije iz Slovenije, Hrvatske, Srbije, Kosova, Makedonije i 

Albanije. Bosna i Hercegovina nije dio ove međunarodne nelvadine organizacije, a 

formiranje volonterskog servisa omogućilo bi mladima iz države lakši pristup 

programima razmjene i međunarodnog volontiranja.  

Volontiranje u Bosni i Hercegovni nije novum, međusobna pomoć pri izgradnji kuća, 

žetvi ili u održavanju infrastrukture postojala je oduvijek, i još uvijek je značajan faktor 

u razvoju ruralnih zajednica. Sigurno je da je novi državni sistem nakon Drugog 

svjetskog rata utjecao na razvoj stanovništva i drugačije međuljudske odnose unutar 

                                                 
1 Internacionalni volonterski servis 

države. Komunizam, kao 'ideja savršenoga, besklasnoga društva potpune jednakosti 

ljudi'2, te 'politička  ideologija utemeljena na ukidanju privatnoga vlasništva i na 

uspostavi zajedničkoga vlasništva nad  sredstvima za proizvodnju'3, 40-ih godina 

prošlog vijeka stvorena je savršena podloga za uspostavljanje prvih korijena 

današnjeg volonterizma. Kako je ideja komunizma zasnovana na jakom osjećaju 

povezanosti i zajedništva, te  činjenicama da negira privatno vlasništvo i svako 

sredstvo za proizvodnju stavlja pod upravu i  korištenje zajednice, stvorila se jaka 

ideja patriotizma i uključivanja mladih u ekonomski i društveni razvoj države, i to kroz 

radne akcije. Sigurno je da su radne akcije pomogle i u ujedinjanvanju, upoznavanju i 

pomirenju mladih svih država tadašnje Jugoslavije. Za vrijeme trajanja Petogodišnjeg 

plana (1947. – 1952.) zebilježeno je da je više od milion  mladih je uzelo užešće u 

nekoj od radnih akcija. U to vrijeme, radne akcije su bile pravi arhitektonski i  

građevinski podvizi, kako su se izgradile određene infrastrukture koje bi znatno 

pospješile ekonomski  status SFRJ, a koje su funkcionalne i danas, preko 60 godina 

kasnije.   

Na prostoru Balkana, prve značajnije radne akcije počele su se dešavati za vrijeme II 

svjetskog rata,  1941. godine, gdje su mladi/e dobrovoljci/ke zajedničkim snagama 

opskrbljivali borce jugoslavenskih  vojnih jedinica. Te godine, zabilježena je i prva 

akcija u kojoj su grupe mladih  ljudi mobilizirane iz drugih mjesta kako bi potpomogli 

radnoj akciji berbe kukuruza na područiju  Višegrada.  

Zakonski, radne akcije nikada nisu bile obavezne, ali je Jugoslavenska vlast istjecala 

izrazitu političku i vaspitnu bitnost odazivanja na ovakve vrste  pokreta što je kasnije 

dovelo do toga da se mladi dobrovoljno odazivaju i učestvuju na radnim akcijama 

širom bivše SFRJ. Jedna od često korištenih parola kojima je  Jugoslavenska vlast u 

mladima budila osjećaj odgovornosti i pripadnosti je bila: „Mi gradimo prugu –  pruga 

gradi nas.“  

 

                                                 
2 Hrvatska enciklopedija - Leksikografski zavod Miroslav Krleža (2004: Svezak 6) 
3 Hrvatska enciklopedija - Leksikografski zavod Miroslav Krleža (2004: Svezak 6) 

Osnovne definicije 

 

Volontiranje su naši zakoni (Zakon o volontiranju Federacije Bosne i Hercegovine i 

Zakon o volontiranju Republike Srpske) definisali kao dobrovoljno ulaganje ličnog 

vremena, truda, znanja i vještina kojima se bez naknade obavljaju usluge ili aktivnosti 

za opće dobro.  

Definicije i pojmovi značajni za ovu javnu politiku imaju sljedeće značenje: 

Volontiranje - dobrovoljno ulaganje ličnog vremena, truda, znanja i vještina kojima 

se bez naknade obavljaju usluge ili aktivnosti za opće dobro. 

Volonter/ka – osoba koja dobrovoljno ulaže svoje lično vrijeme, trud, znanja i vještine 

bez naknade u svrhu obavljaju usluge ili aktivnosti za opće dobro. 

Volonterska knjižica –  dokument koji izdaje nadležno ministarstvo za svakog 

volontera i volonterku, a koja sadrži osnovne podatke o volontiranju. 

Organizator volontiranja – je institucija ili pravno lice koje organizuje volontiranje. 

Ugovor o volontiranju - Ugovorom o volontiranju volonter i organizator volontiranja 

ugovaraju međusobna prava i obaveze i specifičnosti potrebne za pojedinačnu 

volontersku aktivnost ili pružanje pojedine volonterske usluge.  

Dugoročno volontiranje - obavljanje volontiranja dužeg od 240 sati u najmanje 3 

mjeseca bez prekida, u skladu sa zakonom. 

Međunarodno volontiranje - volontiranje koje je sastavni dio programa međunarodne 

razvojne saradnje, a obavljaju ga volonteri koji svoje prebivalište imaju van Bosne i 

Hercegovine, kao i strani volonteri u Bosni i Hercegovini. 

Usluge i aktivnosti za opće dobro - socijalna briga, građanske aktivnosti, obrazovne, 

kulturne, naučne, sportske, zdravstene aktivnosti, aktivnosti razvojne saradnje, 

zaštite okoliša, pomoć kod elementarnih nepogoda, istraživačke aktivnosti, aktivnosti 

za promociju volontiranja i druge slične aktivnosti. 

Ministarstvo pravde - nadležno ministarstvo za provođenje zakona u Federaciji 

Bosne i Hercegovine. 

Ministarstvo porodice, omladine i sporta – nadležno ministarstvo za provođenje 

Zakona o volontiranju Republike Srpske. 

Institucija za evidentiranje volontiranja - pravno lice ovlašteno od Ministarstva 

pravde da prikuplja i obrađuje podatke o volontiranju. 

Stručni ispit - Stručni ispit polažu namještenici iz službi organa vlasti, poduzećima 

(društvima) i drugim pravnim osobama kojima zakonom odnosno odlukom povjereno 

obavljanje javnih ovlasti. Stručni ispit polažu i pripravnici više i srednje školske 

spreme koji se nalaze na provođenju pripravničkog staža u organima državne službe 

i stručnim i drugim službama i pravnim osobama sa javnim ovlastima. 

 

Kako je danas uređen proces 

 

Volontiranje u Bosni i Hercegovini je uređeno zakonom i to na entitetskom, odnosno 

na nivou distrikta. Zakon o volontiranju Republike Srpske Narodna skupština je 

usvojila 2008, a četiri godine kasnije u Federaciji Bosne i Hercegovine usvojen je 

Zakon o volontiranju Federacije Bosne i Hercegovine, dosta sličan Zakonu iz 

Republike Srpske, ali sa manjim izmjenama. 

Interes za volontiranjem i poštovanje prema volonterima/kama od strane insituticija 

vlasti  je u konstantnom porastu. Volontiranje je prepoznato kao bitan faktor za 

cjelokupni razvoj društva. Bitno je nastaviti osnaživanje volontera i volonterki, 

unaprijediti njihovu zaštitu i poboljšati generalni stav društva o volonterizmu. Do sada 

su nevladine organizacije bile te koje su se aktivno bavile ovim pitanjem, ali smatramo 

da javne insitucije trebaju uzeti aktivnije učešće u rješavanju ovih problema. 

Osnovni problem sa kojim se volonterke i volonteri danas susreću jeste nepriznavanje 

njihovog rada od strane institucija, što se očituje kroz nemogućnost polaganja 

stručnog i/ili javnog ispita. Ministarstvo pravde Bosne i Hercegovine je stava da je 

uslov za pristupanje polaganju stručnog upravnog ispita godina dana radnog 

iskustva u struci nakon stečene diplome visoke stručne spreme, što bi u kranjem 

slučaju podrazumijevalo i dugoročno volontiranje.   

Na pitanje da li je moguće polagati stručni upravni ispit nakon dugoročnog 

volontiranja u struci dobili smo sljedeći odgovor: Ukoliko se odlučite za polaganje 

stručnog upravnog ispita na državnom nivou, Ministarstvo pravde BiH će cijeniti 

potvrdu o radnom iskustvu koju budete priložili i u skladu s tim odlučiti da li 

zadovoljava uslov u pogledu radnog iskustva, potreban  za pristupanje polaganju 

stručnog upravnog ispita. 

Što znači da volonteri/ke nakon dugoročnog volontiranja u struci stručni ispit mogu 

polagati jedino ako državni/e službenici/e odluče da je to volontiranje zadovoljilo 

neke kriterije. Ovdje se postavlja pitanje, zašto nakon pripravničkog staža niko ne 

preispituje stečeno radno iskustvo, ali nakon volontiranja potrebno je zadovoljiti 

određene krterije.  

Postoji i problem nejednakost u Bosni i Hercegovini, volonteri/ke nemaju ista prava i 

mogućnosti, pa tako volonteri/ke iz Federacije koji volontiraju po Zakonu o 

volontiranju imaju mogućnost sticanja radnog iskustva, dok Zakon o volontiranju 

Republike Srpske nema ovu odredbu.   

Da ne bi stvarali konfuzije i da bi riješili ovaj problem, u nastavku ćemo nakon 

situacionih analiza stanja u Bosni i Hercegovini i svijetu, predložit niz prijedloga 

izmjena zakona. 

 

 

 

 

Republika Srpska 

Zakon volontiranje je definiše kao aktivnost od opšteg interesa za Republiku Srpsku 

kojom se doprinosi poboljšanju kvaliteta života, aktivnom uključivanju građana u 

društvene procese i razvoju humanijeg i ravnopravnijeg demokratskog društva. 

Pozitivno je što su donosioci ovog akta prepoznali ključne važnosti volontiranja koje 

pored gore navedenih stavki uključuju i individualni razvoj.  

Ministarstvo porodice, omladine i sporta je u skladu sa preporukama Vijeća Europe 

istaklo da volontiranje nije ni ti smije biti način rješavanja problema nezaposlenosti, 

nego način promocije i poticanja volontiranja kao društveno korisnog rada i 

individulanog napretka. Izmjenama Zakona u 2013. godini dodatno su se smanjile 

mogućnosti iskorištavanja volontera/ki kao besplatne radne snage. 

Volontiranje, u smislu ovog zakona je:  

... ulaganje ličnog vremena, truda, znanja i vještina kojima se obavljaju usluge ili 

aktivnosti za dobrobit drugog lica ili za opštu dobrobit bez prava na novčanu 

nadoknadu i potraživanje naknade ili druge imovinske koristi za obavljeno 

volontiranje, ako ovim zakonom nije drugačije određeno. 

Najveća nedoumica oko volontiranja i statusa volontera/ki ogleda se u korištenju 

istovjetnih pojmova u Zakonu o volontiranju i Zakonu o radu. Zakon o radu pod 

volonterom/kom izjednačava status volontera/ke i pripravnika/ce, što je nedopustivo. 

Pripravništvo se po zakonu smatra obavezom, te su poslodavci dužni osigurati 80% 

minimalne zarade prije polaganja stručnog ispita, dok je volontiranje definisano kao: 

.. obavljanje priravničkog staža i bez zaključivanja ugovora o radu (volonterski rad) 

ako su položeni stručni ispit ili radno iskustvo, prema zakonu, uslov za zasnivanje 

radnog odnosa pripravnika (volonterski rad). 

Zakonom je također doveden u pitanje princip besplatnosti volontiranja: 

Poslodavac plaća 35% minimalne zarade za svakog volontera Zavodu za 

zapošljavanje koji pokriva osiguranje volontera u slučaju povrede na radu ili 

profesionalne bolesti. 

Pozitivno je što će nadležen institucije krenuti u izmijene Zakona o radu, pa tako i 

ukidanju pojmova volonter/ka, volonterski rad i volontiranje neće biti dio istog. 

Ministarstvo porodice omladine i sporta je Ministarstvu rada i boračko-invalidske 

zaštite uputilo sugestiju da se termin „volonter“ i „volonterski rad“ u Zakonu o radu 

zamijeni nekim drugim adekvatnim terminom (stažista, pripravnik bez zasnivanja 

radnog odnosa, praktikant i sl.).  

Novi Zakon o volontiranju iz 2013. godine više ne spominje pojam dugoročnog 

volontiranja koje je predstavljalo obavljanje volonterskog angažmana dužeg od 20 

sati sedmično najmanje tri mjeseca bez prekida. Zakon iz 2013. godine donosi još 

jednu izmjenu koja se tiče dužine obavljanja volonterskih aktivnosti, a koja je dodatno 

povećala nivo zaštite volontera/ki od mogućeg izrabljivanja. Dozvoljeno volontiranje 

je sa maksimalnih 40 sati sedmično, smanjeno na 30 sati sedmično. Također, novi 

zakon nema mjesečno ograničenje volontiranja, kao što je bio slučaj u starom. 

Volontiranje je aktivnost koja može da traje najviše do 30 časova sedmično, izuzev u 

slučajevima u kojima je organizator volontiranja privredno društvo, odnosno javno 

preduzeće kada volonterska aktivnost može da traje najviše osam časova mjesečno. 

Specifičnost novog Zakona o volontiranju jeste pružanje mogućnosti privrednim 

društvima i vjerskim zajednicama da budu organizatori volontiranja. Ovakva odluka 

zakonodavaca izazvala je nedoumice i nepovjerenje da će pružanje ove mogućnosti 

privrednim društvima dovesti do iskorištavanja volontera/ki. Međutim zakonom je 

jasno ograničeno djelovanje preduzeća u ovom polju: 

a) kao organizator angažuje svoje zaposlene kao volontere, 

b) zaposleni dobrovoljno volontiraju, 

c) organizuje volontiranje svojih zaposlenih za opšte dobro, odnosno dobro drugog 

lica na poslovima van djelatnosti i prostorija privrednog društva, odnosno javnog 

preduzeća i  u saradnji sa bilo kojim organizatorom volontiranja definisanim 

stavom 2. ovog člana, 

d) se obavljanjem volonterskih usluga i aktivnosti ne stiče dobit, 

e) se volontiranjem ne zamjenjuje rad zaposlenih i drugih radno angažovanih lica u 

privrednom društvu, odnosno javnom preduzeću i 

f) se volontiranje obavlja u toku radnog vremena, a radnicima koji žele da učestvuju 

u volonterskim aktivnostima poslodavac odobri korišćenje plaćenog odsustva za 

te namjene.  

Stavljanjem privrednih društava u ovaj zakon, smatramo da je pozitivan korak ka 

jačanju društveno odgovornog poslovanja i pružanje mogućnost preduzećima da 

pokažu humanu stranu, kako ćemo vidjeti na primjeru Njemačke gdje putem 

volontiranja skupljaju donacije. Volontiranje zaposlenih, ne doprinosi samo razvoju 

lokalne zajednice, već se u isto vrijeme poboljšava reputacija i imidž privrednog 

društva, pomaže u kreiranju timskog duha među zaposlenima, unapređuje 

zadovoljstvo poslom, povećava produktivnost, istovremeno omogućavajući 

zaposlenima ili poslodavcu da razviju nove vještine.4 Privredno društvo, odnosno 

javno preduzeće može da pruži podršku razvoju i promociji volontiranja 

dodjeljivanjem finansijskih sredstava organizatorima volontiranja putem 

obezbjeđivanja opreme, hrane, odjeće i sl. 

Zakonom je omogućeno i formiranje volonterskih servisa koji će doprinijeti boljem 

organizovanju i razvoju volonterizma u Republici. Volonterski servisi posreduju 

između volontera i organizatora volontiranja i te usluge pružaju besplatno. Posebna 

važnost servisa ogleda se u organizovanju međunarodnog volontiranja, kako za 

domaće tako i za strane volontere/ke koje volontiraju kod nas. 

Ovim Zakonom propisano je i izdavanje volonterske knjižice, dokumenta u kojem će 

biti evidentiran volonterski angažman i na taj način biti priznate i istaknute 

kompetencije i vještine volontera/ki. 

 

Federacija Bosne i Hercegovine 

 

Godinu dana nakon što je usvojen Zakon o volontiranju Republike Srpske Omladinski 

komunikativni centar Banja Luka (OKC) je u saradnji sa Volonterima ujedinjenih nacija 

u BiH (UNV) uspostavio radnu grupu za izradu Zakona o volontiranju Federacije 

                                                 
4 http://asubih.ba/novosti/u-republici-srpskoj-stupio-na-snagu-zakon-o-volontiranju/  

http://asubih.ba/novosti/u-republici-srpskoj-stupio-na-snagu-zakon-o-volontiranju/

Bosne i Hercegovine. Ono što je stvorilo problem bio je proces  izrade Zakona o 

volontiranju na nivou BiH, pa je radna grupa  odlučila da proces usvajanja Zakona na 

nivou FBiH zaustavi dok se ne usvoji zakon na državnom nivou. Kao što znamo, Zakon 

o volontiranju na državnom nivou nikada nije donosen, a Zakon o volontiranju FBiH ni 

2010 nije usvojen. Iduće godine radna grupa ponovo radi na usvajanju Zakona,  

prvenstveno iz razloga što je ta godina bila označena kao Evropska godina 

volontiranja, međutim na Međunarodni dan volontera zakon je poslan u proceduru. 

Zakon o volontiranju FBiH je usvojen tokom 2012. godine, te je zvanično na snazi od 

decembra te godine. 

Zakon o volontiranju Federacije Bosne i Hercegovine volontiranje je definsiao kao 

aktivnost od interesa za Federaciju Bosnu i Hercegovinu kojom se doprinosi 

poboljšanju kvaliteta života, aktivnom uključivanju građana u društvene procese i 

razvoju humanijeg i ravnopravnijeg demokratskog društva. I zaista, volontiranjem se 

i doprinosi razvoju društva, humanosti, aktivizma i kvalitete života. Volontiranje nije 

rezervisano samo za mlade i nevladin sektor, ono je sveobuhvatno i inkluzivno, a mi 

kroz izmjene ovog zakona promovisat ćemo ove vrijednosti.  

Od donošenja Zakona o volontiranju Federacije Bosne i Hercegovine prošle su tri 

godine,  dovoljno vremena da pristupimo analiziranju onoga što valja i onih dijelova 

koje treba unaprijediti. Zakon je po mnogo čemu sličan Zakonu o volontiranju 

Republike Srpske iz 2008. godine što je velika mana cijelog sistema funkcionisanja 

našeg zakonodavsta, baziranog na copy-paste principu. Ono što želim reći jeste, da 

donosioci Zakona u Federaciji Bosne i Hercegovine nisu uzeli u obzir četiri godine 

iskustva Republike Srpske sa ovim Zakonom, nisu se upustili u istraživanje mana, 

prednosti i praktičnih iskustava koje je imao drugi entitet. Možda radi sujete ili samo 

nezainteresovanosti parlamentaraca i parlamentarki mi tri godine poslije pristupamo 

rješavanju problema sa kojima se u biti nismo trebali ni susresti. Zakonski okvir nije 

loš, nije potrebno mnogo izmjena, ali ono na čemu se treba raditi jeste samo 

sprovođenje Zakona. U nastavku teksta proći ćemo kroz sporne članove Zakona, 

analizirati ih te ponuditi prijedloge za njihove izmjene. 

Organizator volontiranja prema Zakonu o volontiranju FBiH može biti: 

a) Organ uprave, upravna organizacija, organ izvršne vlasti, organ zakonodavne vlasti, 

ombudsmen, organ sudske vlasti, tužilaštvo, pravobranilaštvo, ustanova za izvršenje 

krivičnih sankcija, zatvor i organ za prekršaje Federacije, kantona, grada i općine, 

b) javna ustanova, 

c) pravno lice registrirano u skladu sa Zakonom o udruženjima i fondacijama 

Federacije BiH ili Zakonom o udruženjima i fondacijama BiH. 

 

Ključni problem nalazimo u tome što nadležno ministarstvo nije promovisalo Zakon i 

važnosti volonterizma, te podstaklo državne institucije da se i same akredituju. 

Nevladine organizacije su jedine koje su pristupile akreditovanju i pružile priliku da 

mladi kroz rad u njima steknu prijeko potrebno radno iskustvo. 

Državne institucije ostale su iz nekog razloga isključene iz ovog procesa, ostale su pri 

''starom'' sistemu. Tačnije, radno iskustvo i praksu omogućiavali su i omogućavaju 

putem Zakona o radu FBiH, zapošljavanjem pripravnika/ca. Mana ovakvog pristupa 

je u tome što priliku daju manjem broju mladih, te ostavlja prostora za moguću 

korupciju i favorizacije prilikom selakcije kandidata/kinja. Da je dobijanje mjesta 

pripravnika/ce težak i zahtjevan proces svjesni su svi mladi koji su nakon završenog 

fakulteta krenuli u ovaj proces. Mladi su ti koji su i do sada dobijali mrvice, budžeti se 

iz godine u godinu smanjuju i to svaki put na stavkama koje se tiču upravo njih. 

Nesprovođenje Zakona o mladima je ustaljena praksa od općina pa do entitetskog 

nivoa, pa tako i Zakon o volontiranju proživljava istu sudbinu. Mjesta za obavljanje 

pripravničkog staža je sve manje, svjesni smo da zaista samo nekolicina sretnih ima 

priliku da odradi prijeko potrebni pripravnički staži i samim tim pored zarade osigura 

i pravo polaganja stručog ispita.  

Dosadašnja politika upošljavanja pripravnika/ca trebala bi se zadržati, ne zalažemo 

se za ukidanje ove pozicije. Treba naglasiti i razgraničiti ove pojmove, volonter/ka i 

pripravnik/ca nisu sinonimi, pripravnici/e treba da obavljaju zahtjevnije poslove i da 

budu u rangu sa uposlenima, dok se volonteri/ke angažuju na kraći vremenski period, 

sa kraćim radnim vremenom i više slobodnih dana. Zakon je definisao kvalitetne 

mjere zaštite volontera/ki u članu 10, koji glasi: 

(1) Zabranjeno je volontiranje kojim se zamjenjuje rad koji obavljaju radnici zaposleni 

u skladu sa Zakonom o radu, kao i volontiranje koje zamjenjuje poslove koje obavljaju 

izvršioci poslova na osnovu ugovora o djelu. 

(2) Zabranjeno je volontiranje u trajanju dužem od 40 sati sedmično. 

(3) Volonter koji obavlja dugoročno volontiranje ima pravo na odmor u trajanju od 

najmanje 2 radna dana mjesečno. 

(4) Zabranjeno je volontera iskorištavati i zloupotrebljavati u svrhu stjecanja ili 

povećanja profita. 

Ovim članom volonteri/ke su osigurana od iskorištavanja i zloupotrebljavanja. Kako 

bi se dodatno unaprijedili principi zaštite treba jasnije ograničiti koliko sati dnevno je 

dozvoljeno volontiranje, a ne kroz mjesečnu normu. Također, povećati broj slobodnih 

dana, omogućiti volonterima/kama tri slobodna dana u sedmici, te im ostaviti 

mogućnost dodatnih izostanaka sa posla, uzimajući u obzir fakultetske i školske 

obaveze. Volontiranje je dozovoljeno i maloljetnim volonterima/kama, naravno uz 

dozovlu roditelja/staratelja, pa je Zakonom dosta strožije definisana njihova zaštita. 

Ovo pokazuje da volontiranje nije, suprotno ustaljenom mišljenju iskorištavanje i 

besplatna radna snaga, nego aktivnost koja ima veliki individualni i društveni utjecaj. 

U Bosni i Hercegovini postoji veliki broj nevladinih organizacija (Asocijacija 

srednjoškolaca u Bosni i Hercegovni, PRONI centar za omladinski razvoj/Lokalni 

volonterski servis Bijeljina, Omladinska novinska asocijacija i mnooge druge)5 koje 

rade sa maloljetnim volonterima/kama, a što srednjošlolcima/kama kroz ovakav rad 

omogućava da budu aktivniji i humaniji. U članu 12 koji je posvećen obrazovanju u 

volontiranju navodi se važnost zajedničkog djelovanja ove dvije stavke u odgoju i 

razvoju djeteta. Škole i druge obrazovne institucije su te koje treba da promovišu 

načela volonterizma te podstiču svoje učenike i učenice da uzmu aktivniju ulogu u 

volonterskim aktivnostima, pa i same budu organizatori volontiranja. U nastavku 

ćemo vidjeti da je u nekim srednjim školama u Sjedinjenim Američkim državama 

volontiranje obavezni dio nastave, a da u Njemačkoj srednjoškolci/ke i studenti/ce 

volonotiraju kako bi skupili novac za humanitarne svrhe. Naš obrazovni sistem je 

komplikovan, teško je načiniti izmjene ili zahtjevati od škola da uvedu obavezne 

                                                 
5 Kratki pregled učesnika sajma  - organizatora volontiranja (Dom omladine, Banja Luka, 2012) 

volonterkse sate u nastavni plan i program, ali ono u čemu svaka škola ili fakultet 

može učestvovat i je podsticanje ovih aktivnosti. Jedan od načina na koji škole mogu 

promovisati volonterizam je kroz akreditovanje i angažovanje volontera. Sigurni smo 

da u Federaciji BiH, kao i u cijeloj BiH ne postoji škola, fakultet ili druga obrazovna 

institucija kojoj ne nedostaje uposlenih, a isto tako uvjereni smo da je veliki broj 

studenata/tica pedagoških i sličnih fakulteta u stalnoj potrazi za praksom. Kroz 

angažovanje volontera/ki insitucija dobija prijeko potrebnu pomoć, a volonteri/ke 

nemjerljivo važno radno iskustvo. 

Najveći problem do sada stvarao je stari Zakon o radu Federacije Bosne i Hercegovine 

koji je također imao svoju definiciju volontera, tačnije volonterskog rada: 

Ako je stručni ispit ili radno iskustvo utvrđeno zakonom ili pravilnikom o radu, uvjet 

za obavljanje poslova određenog zanimanja, poslodavac može lice koje završi 

školovanje za takvo zanimanje, primiti na stručno osposobljavanje za samostalan 

rad, bez zasnivanja radnog odnosa (volonterski rad). 

Nadalje, stari zakon je volonterski rad računao u pripravnički staž i kao radno 

iskustvo, te ga ograničio na trajanje od godinu dana. Stari zakon, isto kao i trenutni 

Zakon o radu Republike Srpske i Brčko Distrikta, predvidio je platu za volontere u 

iznosu od 35% najniže plate.  

Novi Zakon o radu je i pored toliko negativnih odredbi, uspio ispraviti ovu nejasnoću 

koju smo imali ranije, zakon je u potpunosti izbacio pojam volonterskog rada, pa je 

umjesto toga uveo pojam stručnog osposobljavanja. Stučno osposobljavanje Zakon 

je objasnio kao obavljanje poslova određenog zanimanja radi polaganja stručnog 

ispita ili radnog iskustva baz zasnivanja radnog odnosa, a računa se u pripravnički 

staž i radno iskustvo.  

Za razliku od volontera/ke osoba na stručnom osoposobljavanju ima pravo na 

zdravstveno osiguranje kako je to utvrđeno propisima za nezaposlena lica, a prava po 

osnovu osiguranja za slučaj povrede na radu i profesionalnog oboljenja osigurava 

poslodavac u skladu sa propisima o penzijskom i invalidskom osiguranju. 

Volontiranje je za razliku od pripravničkog staža i stručnog osobosobljavanja 

zasnovano na principu besplatnosti. Prema Zakonu o volontiranju u članu 14 stoji da: 

(1) Volonter ne može volontiranje uvjetovati ispunjenjem neke usluge (davanja, 

činjenja,  propuštanja ili trpljenja) ili sticanjem imovine, novčane naknade ili koristi. 

 

Najvažniji segment ovog Zakona je što se dugoročno volontiranje u struci priznaje 

kao radno iskustvo. U članu 16 zakona koji si bavi Principima priznavanja volontiranja 

stoji: 

(1) Dugoročno volontiranje u struci priznaje se kao radno iskustvo. 

(2) Radno iskustvo stečeno dugoročnim volontiranjem dokazuje se potvrdom o 

volontiranju koju izdaje Ministarstvo pravde ili institucija za evidentiranje 

volontiranja, u skladu s članom 30. stav (4). 

 

Ono što je mnogima, posebice nadležnim institucijama, stvaralo njasnoću jeste da li 

nakon obavljenog dugoročnog volontiranja u struci volonter/ka ima pravo polaganja 

sturčnog i javnog ispita. Kako bi uklonili ovu nejasnoću, a i na još jedan način 

podstakli i promovisali volonterizam, bitno je u ovom članu jasno i koncizno naglasiti 

da volonteri/ke imaju pravo izlaska na ispite, te da su u tom smislu u istom rangu kao 

i pripravnici. Ovaj dodatak u Zakonu doprinosi osnaživanju statusu volontera, 

nagrađuje njihov rad, ali doprinosi i stvaranju pozitivne slike o volontiranju u cjelini. 

 

Brčko Distrikt 

 

Brčko Distrikt još uvijek nije usvojio Zakon o volontiranjuc i Zakon o mladima.  

Nadležna vladina tijela u saradnji sa lokalnim volonterskim servisom Brčko i drugim 

nevladinim organizacijama, planira pokrenuti inicijativu za izradu i usvajanje Zakona 

o volontiranju Brčko distrikta.  

Obavljanje volonterskog rada u Brčko Distriktu ne predstavlja veliki problem kao u 

entitetima, veoma je lako pronaći ustanovu i firmu koja će osobi sa završenim 

školovanjem pružiti priliku za stjecanjem radnog iskustva.  

Jedini pravni akt koji definiše volontiranje, tačnije volonterski rad, u Brčkom jeste 

Zakon o radu, koji kaže: 

Ako je stručni ispit ili radno iskustvo uvjet za obavljanje poslova određenog 

zanimanja, poslodavac može osobu koja završi školovanje za takvo zanimanje primiti 

na stručno osposobljavanje za samostalan rad, bez zasnivanja radnog odnosa 

(volonterski rad). 

Volonter/ka je u smislu ovog zakona definisana kao osoba koja prvi put nakon 

završenog školovanja (srednja škola, viša ili fakultet) radi u tom zanimanju. Razdoblje 

volonterskog rada računa se u vježbaničku praksu i radno iskustvo kao uvjet za rad 

na određenim poslovima i polaganje stručnog upravnog ispita. 

Specifično za Brčko i ovaj zakon o radu jeste što izričito naglašava da volonteri/ke 

nemaju pravo na zaradu, već jedino na invalidsko osiguranje u slučaju ozljede na radu 

ili profesionalne bolesti u skladno s posebnim propisima. Volonteri/ke imaju pravo na 

zdravstveno osiguranje kao i nezaposlene osobe. 

Sve ovo može biti razlog, zašto je Brčko primjer dobre prakse u Bosni i Hercegovini, 

kada je stjecanje radnog iskustva i polaganja stučnog ispita u pitanju. Zakonom je 

definisan mehanizam zaštite i to na način da je volonterima osiguran dnevni odmor 

tokom dana i  odmor između dva radna dana i sedmični odmor. 

Iako Brčko, za razliku od oba entiteta, još nema Zakon o volontiranju, volonterska 

mreža je izraženo prisutna kroz brojne akcije, posebno omladinskih nevladinih 

organizacija i udruženja građana. Zajedničkom inicijativom “PRONI” Centra za 

omladinski razvoj, Omladinskog komunikativnog centra Banja Luka i Međunarodnog 

centra Olof Palme, otvoren je Lokalni volonterski servis Brčko, s ciljem jačanja 

volonterizma i donošenja bolje pravne regulative u Distriktu. 

 

Zaključak 

Volonterizam i volontiranje su tek posljednjih godina postali popularan koncept u 

Bosni i Hercegovini. Donošenjem zakona na entitetskom nivou pomoglo se 

osnaživanju položaja volontera/ki, ali i organizatora volontiranja. Prema podacima iz 

2009. godine, koje nam donosi Studija o mladima u BiH, stoji da je svega 4,5% od 

ukupnog stanovništva Bosne i Hercegovine bilo uključeno u neki oblik volontiranja. 

Razlog ovako niskoj stopi volonterizma može se pronaći u nestabilnoj ekonomije i 

velikoj nezaposlenosti. Sigurno je da u našem društvu volontiranje ima pežorativne 

konotacije, smatra se za mehanizam izrabljivanja volontera, bez uzimanja u obzir 

iskustva volontera/ki.  

Bez dobro uređenog Zakona o volontiranju na nivoima entiteta i u konačnici na 

državnom nivou nemoguće je očekivati veću društvenu prihvaćenost volonterizma u 

društvu ni porast broja volontera/kiu. Bitno je zajednički definisati volontiranje, 

uskladiti norme i smanjiti mogućnost zloupotrebe volontera/ki i volonterskog procesa 

uopće. 

Sva istraživanja rađena u proteklih pet godina pokazala su da su mladi jedna od 

najranjivijih  kategorija društva, te da se u njih ne ulaže onoliko koliko bi trebalo. 

Svjesni smo da se o pitanjima koja se tiču mladih često raspravlja bez njih, a odluke 

koje ih se tiču donose oni koji nisu dio ove kategorije društva. Emprijska istraživanja 

pokazala su da 78,7% mladih nikada nije učestvovalo u volontiranju, stažiranju ili 

pripravništvu.6 Od volontiranja je napravljen elitistički koncepet dostupan samo 

izabranima, a ne sveoubhvatni i inkluzivni proces za sve. Moguće je da je 

socijalističko uređenje utjecalo na svjest građana/ki koji su vjerovali u moć države da 

riješi njihove probleme, omogući jednake uslove za sve, osigura posao itd. Današnja 

država otišla je u drugu krajnost, mogućnost polaganja stručnog ispita rezervisana je 

za mali broj ljudi, jer općine i druge institucije nisu u mogućnosti zaposliti veći broj 

pripravnika. Sve ovo ostavlja mnogo prostra za manipulacije, nepotizam i korupciju. 

Doneseni su i zakoni s ciljem rješavanja ovog problema, ali čine se da su unijeli više 

konfuzije nego rješenja u ovaj proces, ali o tome ćemo u nastavku. 

                                                 
6 Studija o mladima u BiH (57:2014) 

Podaci do kojih su došli u istraživanju za Studiju govore da najveći broj ispitanika 

(77,9%) nije imao iskustvo volontiranja u proteklih 12 mjeseci. Tek svaki peti (19%) je 

dobrovoljno radio u proteklih 12 mjeseci. Poslovi na kojima je nekolicina anketiranih 

mladih volontirala, uglavnom se odnose na aktivnosti organizirane na lokalnoj razini 

(42,9%).7 Autori studije zaključuju, a s njima ćemo se i složiti, da je za ovakve rezultate 

odgovorna neupućenost mladih u važnost volonterizma, kao i ne prepoznavanje 

volonterskih aktivnosti, a dodat ćemo i nesprovođenje Zakona o volontiranju i 

nezainteresovanost državnih institucija da se uključe u rješavanje ovog pitanja. 

Razlozi zbog kojih mladi nisu uključeni u volonterske aktivnosti navedeni su u 

istraživanju Glasovi mladih, gdje je stoji da to “nitko od njih nije tražio” (38,9%), “nisu 

imali vremena” (15,9%) i da “ne znaju dovoljno o prilikama za takav rad” (15,9%).8 

Podatak sa grafikona pokazuje da mladi i kada volontiraju, najviše volontiraju u 

lokalnoj zajednici, nije li to dovoljan razlog da loklane strukture potaknu volonterizam 

i aktivnije učestvuju u njegovom osnaživanju. 

 

Mladi su mišljenja da bi bili zainteresovaniji za volontiranje kada bi ih više o tome 

informisalia, a smatramo da se škole i općine (kao institucije najbliže 

građanima/kama) mogu i moraju aktivnije uključiti u animiranje i promociju 

                                                 
7 Studija o mladima u BiH (97:2014) 
8 Glasovi mladih. Istražvanje o mladima u BiH (2012:34) 

Slika 1 - Studija o mladima u Bosni i Hercegovini 

dobrovoljnog rada. Volonterske prakse i poticanje ovakvog rada među mladih 

preduzele su samo nevladine organizacije i podmaltci političkih partija. 

Razlika između spolova je također primjetna, muški ispitanici znatno češće od 

ženskih navode da nisu bili dovoljno zainteresovani da rade volonterski, dok žene 

znatno češće navode da bi volontirale kada bi bilo više informacija o mogućnostima 

dobrovoljnog rada unutar lokalne zajednice u kojoj žive.9  

Mladi su istaknuli da je priznavanjem volonterizma i obezbjeđenje pravne zaštite 

važan faktor koji utiče na njihovu odluku o tome da li volontirati. Zakonom bi trebalo 

bolje osigurati ovakav rad i pružiti volonterima i volonterkama adekvatniju zaštitu od 

mogućeg izrabrivljanja na radnom mjestu.  

Dokaz da je volontiranje sastavni dio društvenog i ekonomskog napretka jedne 

zajednice je i činjenica sve veći broj država poduzima različite mjere kojim se ulaže i 

podstiče njegov razvoj. Već smo govorili o višestrukom utjecaju volontiranja na 

pojedinca i okolinom, ali po nekim istraživanjima obezbjeđuje i rast BDP-a (1-2%, a u 

nekim zemljama čak i do 5%). S obzirom da volontiranje utiče na stvaranje 

kohezivnijeg i humanijeg društva, koje samim tim može u većoj mjeri da apsorbuje 

razlike, demokratski orjentisane države u svoje strategije razvoja uključuju 

volontiranje, te ga nastoje pravno regulisati kako bi se definisali uslovi pod kojim se 

volontiranje podstiče i razvija. Činjenica da su vlasti u Bosni i Hercegovani prepoznale 

važnost volonterizma govori i to da smo usvojili zakone, ali i to da radimo na tome da 

ih periodično unaprijeđujemo i mijenjamo. 

U tom procesu jačanja volonterizma uočeni su određeni problemi i nedostaci, kao 

osnovni problem Zakona o volontiranju Federacije Bosne i Hercegovine i Republike 

Srpske ističemo to što osobe koje volontiraju po ovim zakonima nemaju pravo 

polaganja stručnog ispita. Razlog tome jeste što je to uređeno radno pravnim 

odnosom, tj. Zakonom o radu. Zakoni o radu također definišu volonterski rad i time 

unose konfuziju, ali su i kontradiktorni sa osnovnim načelima volonterizma jer se 

                                                 
9 Glasovi mladih. Istražvanje o mladima u BiH (2012:34) 

navodi da je poslodavac dužan plaćati nadležnoj službi za zapošljavanje 35 % od 

najniže plaće za svakog volontera. 

Volontiranje je dobrovoljan rad bez naknade, što nas dovodi do toga da Zakon o radu 

samo onim osobama koje su bile plaćene za svoj rad omogućava pravo da polože 

stručni ispit, dok oni koji volontiraju po zakonu o volontiranju nemaju tu mogućnost. 

Možemo zaključiti da ovako šturo definisanim statusom volontera i elitističkim 

određenjem prava na polaganje stručnog ispita jedino ispaštaju volonteri i volonterke. 

Tri bitne karakteristike koje se uočavaju kod volontiranja su: 

1. dobrovoljnost, 

2. opšta i individualna dobrobit i 

3. besplatnost. 

I na ovim karakteristikama biti će bazirana i naša javna politika. 

 

5) Primjeri drugih država 

Sjeverna Amerika 

Sjedinjene Američke Države 

Planovi i programi u srednjim školama u SADu uređeni su zasebno u svakoj od 50 

saveznih država u školskim okruzima. Većina njih u određenoj mjeri zahtjeva 

obavezno obavljen volonterski rad. Škole mogu biti posrednici i udružuju se sa 

nevladinim i humanitarnim organizacijama i nude učenicima i učenicama prilike 

volontiranja. Škole u kojima je obavezno volontiranje imaju različite sisteme kako 

provode to. Na primjer srednja škola u Nassau okrugu očekuje od svojih učenika i 

učenica da od 9. Do 12. razreda volontiraju 40 sati tokom školske godine. U Long 

Island okrugu srednja škola očekuje od učenika i učenica da od 9. do 11. razreda 

volontiraju 15 sati tokom školske godine, a u završnom, 12. razredu 20 sati 

volontiranja. 

Načini obavljana obaveznog volontiranja su razni. Mnoge škole prije svega definiraju 

jasnu razliku između termina „community service“ – što predstavlja zapravo 

obavezno volontiranje u javnim kuhinjama, na ekološkim akcijama, u radu sa djecom 

i slično; i između termina „service learning“ – što predstavlja zaseban predmet koji 

učesnici i učenice mogu uzeti kao zamjenu za obavezno volontiranje ili kao izborni 

predmet nevezan za segmet obaveznog volontiranja. Na tom predmetu obrađuju se 

teorijske teme vezane za volonterizam i radi se manji dio praktično. 

Direktori, profesori, roditelji i učenici izdvajaju pozitivne i negativne aspekte 

obaveznog volontiranje. Mnogi pedagoški kadrovi ističu pozitivan utjecaj koji 

volonterske aktivnosti imaju na razvoj ličnosti kod učenika/ca, te kako učenici/ce koji 

učestvuju na obaveznom volontiranju nastave svoj angažman u lokanoj zajednici.   

„Da nije bili obavezno, nikada ne bih više razmišljala o volontiranju“, rekla je 

osamnaestogodišnja učenica srednje škole u Roslyn Union Free distriktu. „Ali kada 

sam počela, mnogo mi se svidjelo. Nastavila sam vlontirati jer sam shvatila koliko je 

bitno pomogati drugim ljudima.“ 

Kada su u pitanju negativni aspekti obaveznog volontiranja, akademsko osoblje ističe 

da je volontiranje bitno i ako se nametne učenicima/cama kao obavezan, neki će 

ispunjavati samo zadani minimum kao što to rade sa domaćim zadaćama.  

Također, pojedine škole imaju princip obaveznog volontiranja kao kaznene mjere za 

neadekvatno ponašanje. Taj princip kažnjavanja se koristi i kao kazneno-popravna 

mjera u zatvorima u SAD-u što dodatno negativno utječe na percepciju mladih o 

volontiranju.  

Pojedine škole ne uvode obavezno volontiranje iz razloga što su smješteni u jako 

siromašnim okruzima gdje učenici/ce izostaju sa nastave jer rade kako bi pomogli 

izdržavanju svoje obitelji tako da škole ne uvode vannastavne aktivnosti koji 

zahtjevaju previše vremena od učenika i učenica.  

Kanada  

Školski sistem u Kanadi podijeljen je prema nadležnostima deset državnih provincija. 

Ontario je provincija koja je prva uvela obavezno volontiranje u srednjim školama 

1999. godine. Prvobitno je regulisano tako da do kraja školovanja učenici/ce trebaju 

uraditi 40 sati obaveznog volontiranja, a škola im služi kao posrednik koji može 

ponditi učenicima/cama gdje mogu volontirati, ali i sami učenici/ce mogu pronaći 

mjesto na kojem mogu obaviti volontiranje.  

Britanska Kolumbija je prva provincija koja je preuzela ovaj sistem od Ontarija, ali su 

napravili izmjenu u tome da se volontiranje može vršiti uz određenu novčanu naknadu 

za učenike/ce. Provincije Newfoundland, Nunavut i Sjeverozapadni teritoriji su uveli 

obavezno volontiranje s tim da volontiranje ne smije imati novčanu naknadu.  Ostale 

provincije su prepustile pojedinačno školama da odluče o ovom pitanju.  

U istraživanju koje je provedeno među učenicima/ama koji su učestvovali/e na 

obaveznom volontiranju i učenicima/cama koji su dobrovoljno volontirali pokazalo je 

različite podatke o načinima na koji se provodilo volontiranje i kako su nastavili taj 

angažman.  

Gdje su učenici/ce volontirali Obavezno volontiranje 

(598) 

Samovoljno volontiranje 

(682) 

Neprofitni sektor 66% 62% 

Zdravstveni sektor 33% 33% 

Obrazovni sektor 68% 78% 

Sportski programi 58% 61% 

Volontiranje u lokalnoj 

zajednici 

55% 61% 

Religijske organizacije 35% 32% 

Procenat učenika/ca koji/e bi 

najvjerovatnije ponovo 

volontirali/e tokom 

srednjoškolskog 

obrazovanja ako bi im se 

ukazala prilika za to 

35% 37% 

   

Većina ispitanika/ca koji su učestvovali/e u obaveznom volonntiranju imali su 

pozitivna iskustva: 

a) „To je bilo jedno od najpozitivnijih iskustava mog života. Bilo je nevjerovatno vidjeti 

razliku koju možeš napraviti u nečijem životu samo tako što si tu za tu osobu... samo 

da im daš zagrljaj ili da ih nasmiješ je ogromno djelo.” 

b) „Bilo je nevjerovatno vidjeti kako moj rad, koji mi nije oduzeo mnogo vremena, može 

toliko mnogo da znači nekome“ 

 

Europska unija 

 

Došlo je do mnoštva političkih događaja u području volontiranja od 1997. godine kada 

je usvojena „Deklaracija o volontiranju 38“, koja je uključena u Amsterdamski Ugovor. 

Deklaracija je prepoznala važan doprinos volontiranja razvoju društvene solidarnosti.  

Nakon Deklaracije 38, i drugi EU dokumenati naglašavaju ulogu volonterizma i 

promovišu podršku volontera širom Europe.  

"Preporuka Europskog parlamenta i Vijeća od 10. jula 2001. godine o mobilnosti u 

okviru Zajednice za studente, osobe na obuci, volontere, nastavnike i trenere“, je 

namijenjena kako bi osobama zainteresiranim za mobilnost omogućila jednostavan 

pristup svim korisnim informacijama koje se tiču studiranja, obuke ili volontiranja u 

drugim državama članicama. U Preporuci su također naglašene i mjere kojima bi se 

prepoznala vrijednost volontiranja i promocija mobilnosti volontera. Parlament radi 

na tome da se države članice uključe na način da: 

 osiguraju da se volonterske aktivnosti uvrste u pravne i administrativne akte 

država; 

 promovišu vrednovanje lica koji su učestvovali u volonterskim projektima 

pomoću certifikata; 

 poduzmu mjere kako bi volonteri i njihove obitelji bili zaštićeni od 

diskriminiracije zbog njihove mobilnosti po pitanju zdravstvenog osiguranja i 

socijalne zaštite; 

 poduzmu mjere kako bi se osiguralo da se volonterske aktivnosti ne tretiraju 

kao zaposlenje. 

Tokom proteklih godina, pitanje društvene i ekonomske vrijednosti volontiranja je 

postalo glavni fokus dokumenata na nivou EU. U martu 2008. godine, Europski 

Parlament je usvojio izvještaj po nazivu "Uloga volontiranja u doprinosu ekonomskoj 

i društvenoj koheziji“ koji sugeriše zemljama članicama da prepoznaju vrijednost 

volontiranja u smislu promocije društvene i ekonomske kohezije. Kroz ovaj dokument, 

Parlament je pozvao države članice da prihvate sistem koji bi omogućio vrednovanje 

volontiranja, kao i rada nevladinih organizacija. Nakon ovog izvještaja, drugi akteri EU 

su dali svoje mišljenje o važnoj ulozi volontiranja i doprinosu ekonomskoj i socijalnoj 

koheziji. 

EU Odbor regija je  istakao nedostatak istraživanja i statističkih podataka o 

volontiranju, te potrebu da se naprave precizne statistike EU o ekonomskom 

doprinosu volontiranja. Odbor je ohrabrio države članice da prikupljaju statističke 

podatke o volontiranju na lokalnom i regionalnom nivou i pozvao Europsku komisiju 

(EK) da razvije sistematsko prikupljanje podataka o volonterima. 

Mišljenjem Europskog ekonomskog i socijalnog odbora o ulozi volontiranja u 

europskom društvu, istaknuta je potreba da se uspostavi pouzdana statistika na skali 

volonterskih aktivnosti. Prema mišljenju Odbora, potrebno je dodati nove pokazatelje 

za mjerenje doprinosa volontiranja. Odbor je također naglasio da ekonomska 

vrijednost dobrovoljnih aktivnosti mora biti kvantificirana, kao što je predloženo od 

strane Ujedinjenih nacija u njihovom Priručniku o neprofitnim institucijama u sistemu 

nacionalnih računa. 

U julu 2008. godine Europski parlament usvojio pisanu Deklaraciju kojom se 

najavljuje Europska godina volontiranja 2011 godine. Prijedlog Odluke Vijeća o 

Europskoj godini volontiranja (2011.), usvojen je 3. juna 2009. Pokretanjem Europske 

godine volontiranja, Europska komisija je imala za cilj da podigne svijest o 

volonterskom angažmanu u Europi, te da poboljša volonterizam u sportskim 

klubovima. Komisija je predložila izdvajanje budžeta od šest miliona eura za 

Europsku godinu volontiranja, te dodatni iznos od dva miliona eura za pripremne 

radnje, počevši od 2010. godine. 

Predložene aktivnosti bi bile fokusirane na komunikaciju i podizanje svijesti o 

volonterizmu kroz  aktivnosti poput konferencija, seminara, razmjene iskustava i 

publikacija. Slične aktivnosti bi se pokrenule u državama članicama kroz nacionalne 

strukture koordinacije. 

Naglasak bi bio na finansiranju projekata volontiranja paralelnih sa akcionim 

programom EU, kao što je program "Mladi u akciji". Krajnji cilj je uključiti sve nivoe - 

Europski, nacionalne, regionalne i lokalne, da učestvuju u podršci i promociji 

volonterizma. 

 

Savezna Republika Njemačka 

 

U Njemačkoj planovi i programi za srednje škole definisani su na nivou 16 pokrajina. 

Sve pokrajine imaju ministarstva koja prave planove i programe za svoje škole, u 

kojima nije definisano obavezno volontiranje, međutim škole nude prilike za 

volontiranje koje su jako popularne kod mladih.  

Stručne škole (Realschulen) u Njemačkoj imaju obavezne prakse koje učenici/e 

moraju obaviti. Prakse se obavljaju u ovisnosti od usmjerenje koje pohađa učenik/ca. 

Postoje razni programi na kojima učenici/ce mogu učestvovati. Popularni su 

programi u staračkim domovima, vrtićima i institucijama koje nude rad sa djecom.  

Postoje tri nacionalna programa koja srednjoškolcima/kama nude da jedan dan rade 

i taj novac doniraju. Najveći program je Socijalni dan (Sozialertag) koji provodi 

Fondacija Schueler Helfen Leben i godišnje preko 80.000 srednjoškolaca učestvuje u 

programu.  

Privatna škola „Waldorfschule“ je najveće privatna škola u Njemačkoj koja u svom 

planu i programu ima obavezno volontiranje. Od prvog do devetorg razreda učenici/ce 

imaju vrtlarske zadatke pri školskom vrtu. Od devetog do dvanaestog razreda zadaci 

postaju zahtjevniji, te učenici/ce treba da pomažu/mentorišu mlađe učenike pri 

usvajanju gradiva, kao i mnoge druge volonterske programe gdje je baza građenje 

altruizma kod učenika/ca.  

Belgija 

Za primjer uzimamo i Belgiju, koja je po po državnom uređenju i društevnim 

podjelama dosta slična Bosni i Hercegovini. Belgija je specifična po svom zakonskom 

okviru glede volonterizma, pa čak četiri zakona se bave ovom tematikom. Prema 

statističkim podacima populacija građama od 25 do 34 godina najviše volontira u 

Belgiji (24% od ukupnog broja volontera), nakon njih populacija od 35 do 44 (20%), od 

45 do 54 (20%), od 55 do 64 (16%), od 19 do 24 (10%), od 65 do 70 (6%), populacija 

starija od 70 godina (2%) i na kraju populacija ispod 18 godina (1%). 

Najzastupljenija djelatnost u kojoj građani volontiraju je kultura i sport (51,8%). 

Zakonske regulative koje specificiraju termine i uslove vezane za volonterizam u 

Belgiji referiraju se na četiri zakona: 

- Zakon o nevladinim organizacijama i fondacijama iz 1921. godine koji je modificiran 

u maju 2002. godine. 

- Zakon o poreskim obavezama, članovi 220 do 226 koji se tiču poreskih obaveza 

nevladinih organizacija; 

- Zakon o poreskim obavezama, član 104 koji se tiče poreskih olakšica kada su u 

pitanju donacije nevladinim organizcijama i  

- Zakon o volontiranju, usvojen 2005. godine. 

Zakon o volontiranju jasno definira termin „volonterizam“ kao neplaćenu aktivnost u 

sklopu koje volonteri jedino mogu dobiti limitiran iznos sredstva kao nadoknadu. 

Volontiranje je i u smislu ovog zakona definisano kao dobrovoljno i ne uključuje 

nikakvu prisilu. Volonter/ka se uključuje samovoljno u aktivnosti koje provodi i ne 

može biri obavezan/na da preuzme neku odgovornost. Naglašeno je da je 

volonterizam aktivnost za druge u zajednici, te da ne može uključivati stjecanje lične 

koristi i da mora postojati distinkcija između volonterizma i profesionalnog 

zanimanja. Po Zakonu o volontiranju organizatori volontiranja mogu biti i privredna 

društva, pa se preporučuje da u organizaciji volonterskih aktivnosti uključuju i 

građane/ke.  

Flamanska vlada je usvojila dodatak na Zakon o volontiranju, kojim obavezuje 

organizatora volontiranja da zaštite volontere/ke od mogućih ozlijeda tokom njihovog 

angažmana. 

U javnim raspravama u Belgiji predstavnici svih sektora napominju da je neophodno 

vršiti izmjene Zakona o volontiranju koji je jako dobro definirao osnovne termine 

poput volonter i volonterska organizacija, ali da je iznimno bitno da se detaljnije 

pojasne prava, obaveze i olakšice svih uključenih aktera.  

Jugoistočna Europa 

Republika Srbija 

Zakon o volontiranju Republike Srbije donesen je 2010. godine i od tada se nije 

mijenjao. Slično i kao naše zakonodavstvo Srbija je volontiranje definisala kao 

organizovano dobrovoljno pružanje usluge ili obavljanje aktivnosti od općeg interesa, 

za opće dobro bez novčane naknade. Također, zakonom su prepoznali tri vrste 

volontiranja: 

 ad-hoc (aktivnosti od općeg interesa, za općee dobro ili za dobro trećeg lica, 

koje ne traje duže od 10 sati sedmično, najduže 30 dana bez prekida ili sa 

prekidima, u toku kalendarske godine), 

 kratkoročno (svako volontiranje koje traje duže od 10 sati sedmično, više od 

30 dana a manje od tri mjeseca, bez prekida, u toku jedne kalendarske godine) 

i 

 dugoročno (volontiranje koje traje duže od 10 sati sedmično, najmanje tri 

mjeseca bez prekida). 

Organizatori volontiranja u Srbiji pored pravnih lica i državnih institucija mogu biti i 

privredna preduzeća. Zakonom su definisani i posebni uslovi za privredna društva i 

javna preduzeća, pa su se na ovaj način volonteri/ke zaštitili od moguće zloupotrebe 

i iskorištavanja od sticanje dobiti organizatoru volontiranja. U članu 14 Zakona o 

volontiranju stoji da privredno društvo tj. javno preduzeće može biti organizator 

volontiranja ukoliko: 

1) organizuje volontiranje za opšte dobro, odnosno dobro drugog lica na 

poslovima van delatnosti privrednog društva, odnosno javnog preduzeća; 

2) se obavljanjem volonterskih usluga i aktivnosti ne stiče dobit; 

3) volontiranje ne zamenjuje rad zaposlenih i drugih radno angažovanih lica u 

privrednom društvu, odnosno javnom preduzeću. 

 

Primjer takvog volontiranja bio bi kada privredno društvo organizuje za svoje 

zaposlene redovne akcije čišćenja i uređivanja javnih površina, pod uslovom da 

čišćenje i uređivanje javnih površina ne predstavlja statutarnu djelatnost tog društva. 

Specifično za Srbiju jeste što je zakonom dozvoljena jedna vrsta naknade za 

obavljanje volonterskog rada i to kroz isplatu džeparca kod dugoročnog volontiranja, 

čiji mjesečni iznos ne može biti veći od 30% njaniže plate. Koliko je ovakav prinicip 

dobar ili ne još se ne zna, ali sigurno da narušava osnovni princip volonterizma. 

Međutim, u zakonu stoji da se ugovorom o volontiranju mora regulisati i pitanje 

naknade troškova koja je u vezi sa pružanjem volonterskih usluga, što znači da se 

ugovorom volonter/ka može odreći naknade troškova koje je imao/la u vezi sa 

volontiranjem.  

Zakonom je prepoznata obrazovna karakteristika volonterizma, pa se poseban 

naglasak stavlja na obavezu organizatora da obrazuje i osposobljava svoje 

volonter/ke, posebno ukoliko je u pitanju rad sa djecom, osobama sa invaliditetom, 

starim licima, osobama kojima je neophodna pomoć i njega drugog lica i sl. 

Zakon o volontiranju Republike Srbije pokušao je odvojiti dobrovoljno volontiranje u 

korist drugog lica ili zajednice od neplaćenog rada koji se obavlja zarad lične koristi. 

Pa tako svaka aktivnost koja nije dobrovoljna, neprofitna i ne obavlja se u korist 

drugog ili zajednice nije volontiranje u smislu ovog zakona. Razdvojili su volontiranje 

od neplaćene aktivnosti čiji je osnovni motiv sticanje praktičnog iskustva i obuka na 

poslu, stažiranje, rad za simboličan honorar i slično. Ovaj zakon to ne smatra 

volontiranjem već obukom, praksom ili specijalizacijom. 

Međutim slično kao i kod nas, uslov za polaganje stručnog ispita je radno iskustvo u 

struci. Mladi u Srbiju nalaze na mnoge probleme oko pronalaska poslodavca, a često 

nisu plaćeni za svoje stažiranje.   

Republika Hrvatska 

 

Hrvatska je pozitivan primjer načina promocije i ulagajna u volonterizam, kroz sam 

Zakon uspjeli su osigurati promociju pozitivnih vrijednosti i utjecaja volonterizma na 

zajednicu, društvo i pojedinca.  

Zakon o volonterstvu Republike Hrvatske već u drugom članu veoma koncizno 

prepoznaje i definište volonterizam: 

 (1) Volontiranje se prepoznaje i promiče kao aktivnost ili usluga od interesa za 

Republiku Hrvatsku koja dovodi do poboljšanja kvalitete života, izgradnje socijalnog 

kapitala, osobnog razvoja, do aktivnog uključivanja osoba u društvena zbivanja te do 

razvoja humanijega i ravnopravnijega demokratskog društva. 

(2) Volontiranjem se doprinosi društvenom razvoju, građanskom sudjelovanju, 

socijalnoj koheziji i socijalnom uključivanju. 

(3) Volontiranjem se stječu iskustva i razvijaju kompetencije potrebne i korisne za 

aktivno sudjelovanje u društvu, osobni razvoj i osobnu dobrobit. 

(4) Djecu i mlade u odgojno-obrazovnom sustavu Republike Hrvatske te u 

neformalnim oblicima učenja potrebno je upoznati s vrijednostima, ulogom i 

značajem volontiranja, omogućiti im stjecanje iskustva volontiranja, te kroz građanski 

odgoj i obrazovanje razviti cjelovitu osposobljenost za volontiranje, društvenu 

solidarnost i aktivno građanstvo. 

Kao i mnoge razvijenije države, Hrvatska je prepoznala važnost u promociji 

volonterizma kroz školsko obrazovanje. Volontiranje u školi predstavlja koncept u 

kojem škole, kao obrazovne institucije, mogu promovisati, poticati i organizovati 

volonterski rad. Hrvatske škole svjetao su primjer ove prakse, učenici/e se bave 

vršnjačkom podrškom u savladavanju nastavnog gradiva, akcijama zaštite okoline, 

brige o životinjama, humanitarnim akcijama i drugim. Ovakav koncept ne završava se 

samo na djeci, u njega mogu biti uključeni i roditelji i šira zajednica. Iako rezultati svih 

dosadašnjih inicijativa ukazuju na neprocjenjive dobiti koje one donose djeci i 

mladima, neostvarenog potencijala je još mnogo. 

Volonterom se po ovom zakonu smatra fizička osoba (punoljetna ili maloljetna) koja 

volontira u Republici Hrvatskoj ili u inostranstvu. Slično kao i u Repbulici Srbiji 

hrvatsko zakonodavstvo prepoznalo je tri vrste volontiranja: 

a) dugotrajno volontiranje - ono koje volonter/ka obavlja redovito i kontinuirano, na 

sedmičnoj osnovi u razdoblju od najmanje tri mjeseca bez prekida. 

b) kratkotrajno volontiranje - ono koje volonter/ka obavlja jednokratno ili povremeno 

u vremenski ograničenom trajanju. 

c) volontiranje u kriznim situacijama - volontiranje koje volonter/ka obavlja u 

situacijama koje nalažu hitnost i u izvanrednim društvenim situacijama. 

Kao i naši zakoni hrvatski Zakon definiše termin organizatora volontiranja, te za 

razliku od našeg zakonskog okvira koji je isključio preduzeća oni dopuštaju 

ustanovama kojima je osnivač fizička osoba da budu organizatori volontiranja, ali 

isključivo u dijelu neprofitnih aktivnosti. Volonteri/ke su ovim Zakonom zaštićene i od 

mogućih zloupotreba, pa tako član 11 definiše načelo zabrane iskorištavanja 

volontera/ki, gdje se između ostalog određuje da nije dopušteno volontiranje u 

trajanju dužem od 40 sati sedmično u razdoblju dužem od tri mjeseca. U smislu ovog 

Zakona volontiranje je prožeto načelom besplatnosti, pa volonter/ka ne može 

volontiranje uvjetovati ispunjenjem neke usluge ili stjecanjem imovine, novčane 

nagrade ili koristi. 

Zakon o volonterstvu definiše i postojanje Nacionalnog odbora za razvoj volonterstva 

koji je savjetodavno tijelo Vlade Republike Hrvatske. Rad obora je javan i ima obavzeu 

da provodi mjere i aktivnosti s ciljem promocije i daljeg razvoja volonterstva, a 

posebno: 

– predlaže mjere za unapređenje položaja volontera/ki u društvu, 

– u suradnji s nadležnim tijelima predlaže propise o pogodnostima za volontere/ke, 

– odlučuje o dodjeli državne nagrade za volontiranje, 

– daje inicijativu za donošenje ili izmjenu propisa kojima se uređuje volonterizam, 



31 
 

– donosi Etički kodeks volontera/ki, 

– poduzima druge aktivnosti radi razvoja volonterizma, 

– obavlja druge mjere i aktivnosti utvrđene ovim Zakonom. 

Pored jedinstvene stavke postojanja Nacionalnog odbora za razvoj volonterstva, 

Zakon predviđa da Odbor ima obavezu donošenja Etičkog kodeksa volontiranja koji 

će propisati pravila ponašanja volontera/ki, organizator/ica volontiranja i 

korisnika/ica volontiranja.  

Doukmenti koji su vezani za volontiranje pored Zakona o volonterstvu Republike 

Hrvatske su Nacionalna strategija stvaranja poticajnog okruženja za razvoj civilnoga 

društva od 2006. do 2011. godine (dio ove strategije definira prioritete vezane uz 

razvoj volonterizma) i Etički kodeks volontiranja. 

Pored državnih institucija u Hrvatskoj postoje i druge institucije koje rade na 

unaprijeđenju položaja volontera/ki i volonterizma: Regionalni volonterski centri 

(četiri regionalna volonterska centra, čiji je osnovni cilj razvoj volonterskih aktivnosti 

na lokalnoj, regionalnoj i nacionalnoj razini), Mreža volonterskih centara (osnovana s 

ciljem promocije volonterizma, povećanja vidljivosti volonterskih aktivnosti i razvoja 

volonterske infrastrukture, a trenuto je čine četiri regionalna volonterska centra) i 

Nacionalni odbor za razvoj volonterstva. 

Hrvatska mreža volonterskih centara i Mreža mladih Hrvatske organizuju 

manifestaciju „Hrvatska volontira“, kojom u saradnji sa organizatorima volontiranja i 

volonterima/kama nastoji istaknuti značaj volontiranja na razvoj demokratskog 

društva, te razvoj loklanih zajednica i pojedinaca. Volonteri jesu pomagači, ali su oni 

i pokretači i nositelji pozitivnih promjena te graditelji zajednica u kojima se osnažuju 

pojedinci.10 

 

Zaključak 

 

                                                 
10 http://www.volontiram.info/nm/hrvatska-volontira-2015  

http://www.volontiram.info/nm/hrvatska-volontira-2015

Na primjerima analiziranih država uvidjeli smo jasnu razliku između volontiranja i 

stručnog osposobljavanja, što nije slučaj u Bosni i Hercegovini. Razlog tome 

nalazimo u bolje definisanim zakonskim okvirima u oblastima volontiranja i rada, ali i 

ekonomskoj razvijenosti analiziranih država.  Volontiranje je u državama Europske 

unije i Sjevernoj Americi zadržalo iskonsko značenje altruizma i osnovno načelo 

besplatnosti. Analizirane zemlje Europske Unije i Sjeverne Amerike nemaju zakonsko 

rješenje obaveznog prirpavničkog rada niti državnih ispita, osim u medicinskim 

naukama i pravnim. Pripravnici koji stažiraju u ovim zemljama to rade volonterski, 

dakle nisu plaćeni, ali je ovakav vid prakse priznat kao radno iskustvo u struci. Mladi 

sa radnim iskustvom daleko su cjenjeniji na tržištu rada. 

Naravno nije svako volontiranje dobro, potrebno je jasno definisati mehanizme zaštite 

volontera/ki. Zamislimo samo scenarij u kojem se neo-liberalna država povulači iz 

svojih obaveza prema najugroženijim članovima društva, tada se od volontera i 

humanitarnih organizacija očekuje da preuzmu odgovornost. Naši zakoni su dobro 

definisali prava volontera/ki i mehanizme njihove zaštite, ali prporučujemo da se ti 

mehanizmi još bolje urede. 

Analizirane države Zapada su države blagostanja. Stopa nezaposlenosti mladih i 

mnogobrojne mogućnosti stjecanja radno iskustva nisu problem ovih društava. 

Uzimajući to u obzir i realno je bilo za očekivati da će volontiranje zadržati izvorni 

koncept altruizma. Vjerujemo da svaka država u skladu sa svojim mogućnostima i 

načinom na koji je uređena treba da neovisno o drugima definiše svoje zakone.  

Mnoge statitstike i istraživanja pokazala su da su mladi u Bosni i Hercegovini jedna 

od najugorženijih kategorija društva, ogromne stope nezaposlenosti i malo 

mogućnosti za praksu su sigurno najveći problemi. Izmjenama zakona i pruzimanje 

pozitivnih primjera iz analiziranih država omogućit ćemo mladima više mogućnosti 

za stjecanje radnog iskustva. 

Policy rješenja 

Izmjenama i dopunama Zakona o volontiranju FBiH i RS-a želimo na neki način 

obavezati državne institucije i javne ustanove da se akredituju za organizatora 

dugoročnog volontiranja. Poražavajuće je da se ove institucije nisu akreditovale i 

osigurale mladim ljudima da volontiranjem steknu prijeko potrebno radno iskustvo. 

Dosadašnja politika upošljavanja pripravnika/ca trebala bi se zadržati, ne zalažemo 

se za ukidanje ove pozicije. Treba nglasiti da volonter/ka i pripravnik/ca nisu sinonimi, 

pripravnici/e treba da obavljaju zahtjevnije poslove i da budu u rangu sa uposlenima, 

dok se volonteri/ke angažuju na kraći vremenski period, sa kraćim radnim vremenom 

i više slobodnih dana. Korist od akreditovanja državnih institucija i javnih ustanova je 

obostrana. Time se volonterima/kama omogućava da steknu radnu praksu, uče i 

napreduju. Idelano bi bilo da organizatori volontiranja pored volontera/ki sa visokom 

stručnom spremom upošljavaju i studente/ice. Na ovaj način uključujumo i 

aktiviramo studente/ice i pružamo im priliku da steknu praksu, koja im kroz formalno 

obrazovanje nije omogućena. Organizatori volontiranja ovim dobijaju mlade i 

sposobne ljude koji su spremni da uče i pomažu. Organizatori će upošljavanjem 

većeg broja mladih dobit na efektivnosti, modernizaciji i kreativnosti.  

Volontiranje u školama je sigurno neki ideal prema kojem naše društvo treba da teži. 

Uzememo li u obzir kompleksnost obrazovnog istema u Bosni i Hercegovini teško da 

se u narednih deset godina jedan ovakavproces može sprovesti. Kroz ovaj dokument 

nudimo preporuke školama da potiču volontiranje i nagrađuju učenike koji volontiraju. 

Još jedan način na koji škole i druge obrazovne institucije mogu doprinjeti 

osnaživanju volonterizma jeste kroz akreditovanje za organizatore volontiranja. 

Upošljavanje volontera u škole doprinosi kvaliteti obrazovnog procesa, više uposlenih 

zanči aktivniji i pristupačniji rad sa djecom, na ovaj način možemo krenuti u razvijanje 

inkluzivnog obrazovanja, jer manjak osoblja više neće biti razlog za nesprovođenje 

ovog vida obrazovanja. U razvijenim društvima zapadne demokratije, sistev odgoja i 

obrazovanja igra važnu ulogu u promovisanju vrijednosti volonterizma, a škole 

preuzimaju aktivnu ulogu u poticanju i razvoju školskog volontiranja Škola bi, kao 

ključni nositelj odgoja i obrazovanja, trebala pripremiti učenike za suživot s drugima 

u zajednici te razvijati i poticati kvalitetan sistem vrijednosti i odgovornosti za 

zajednicu.  

Ova javna politika uočila je da nadležne instutucije nikada nisu formirale javni registar 

organizatora volontiranja. Idelno rješenje ovog problema bila bi on-line platforma u 

kojo bi se nalazili svi organizatori volontiranja, te bi na taj način mladi i drugi 

zainteresovani volonteri/ke imali potrebne informacije o načinima za volontiranje. 

Ova platforma bila bi idealan način informisanja mladih, jer ključni razlozi zbog kojih 

mladi ne volontiraju jeste manjak informacija o načinima i mjestima na kojima se to 

može. 

Ono što nam nudi Zakon o volonterstvu Republike Hrvatske i Zakon o volontiranju 

Republike Srpske jeste i formiranje volonterskih centara koje Zakon o volontiranju 

Federacije Bosne i Hercegovine nije propoznao. Kako mladi u Bosni i Hercegovni 

nemaju ni jedno krvno udruženje na nivou države, volonterski centar bio bi ideal 

prema kojem treba težiti. Mobilnost, učenje, rad i upoznavanje drugih kroz te 

aktivnosti je želja svakog mladog čovjeka. Svrha volonterskih centara jeste 

promovisanje i razvoj volonterizma na lokalnoj, regionalnoj i državnoj razini. Ovi centri 

bavili bi se organiziovanjem i provođenjem edukacija u području menadžmenta 

volontera, upućivanjem volontera u organizacije i institucije koje ih trebaju, 

provođenjem promotivnih kampanja i volonterskih akcija, provođenjem inovativnih 

volonterskih projekata, provođenjem istraživanja o statusu volonterskog rada, 

izdavanjem korisnih publikacija u vezi s volonterizmom. Nadalje, ovi centri bi preuzeli 

na sebe da putem utjecaja na javne politike i pravno okruženje, vrše promociju i 

uspostavljanje standarda za edukaciju u području volonterizma i volonterskog 

menadžmenta, zaštite volontera/ki, informiranjem i osiguranjem standarda kvalitete 

usluga volonterskih centara i razvoja dobre prakse. 

 

Zaključci policy papera  

 

Osim koristi za društvo u cjelini, volontiranje ima i cijeli niz pozitivnih utjecaja na 

pojedinca. Tako, na primjer, mladima i nezaposlenima pomaže da razviju ili dodatno 

usavrše određene vještine, steknu samopouzdanje i samopoštovanje kako bi postali 

obučeni i spremni za budućnost. Kroz volontiranje ljudi razvijaju komunikacijske i 

organizacijske vještine, proširuju svoje socijalne krugove i često dobivaju mogućnosti 

za plaćene poslove. Kroz  volontiranje dolazi i mogućnosti neformalnog obrazovanja, 

te je zbog toga jedan od ključnih elemenata u strategiji životnog učenja u Europskoj 

uniji. Volontiranje je jedan od načina socijalnog uključivanja i integracije. Ono 

doprinosi izgrađivanju kohezivnog društva stvarajući veze temeljene na povjerenju i 

solidarnosti te tako stvara i socijalni kapital. Volontersko djelovanje kreira prostor u 

kojem ljudi, bez obzira na nacionalnost, religiju, socioekonomski status i dob, mogu 

doprinijeti stvaranju pozitivnih promjena u društvu.  

Volonteri i volonterke danas igraju važnu ulogu u dobrobiti i napretku razvijenih 

zemalja, zemalja u razvoju i unutar nacionalnih ili drugih programa za humanitarnu 

pomoć, tehničku saradnju i promociju ljudskih prava, mira i demokratije. Ponos i 

osnova mnogih nevladinih organizacija, profesionalnih udruženja itd., predstavljaju 

upravo ljudi koji svoj rad dobrovoljno poklanjaju blagostanju zajednice i društva u 

kojem žive. Zbog ukupne društvene koristi koju stvaraju volonteri, ova delatnost 

zaslužuje društveno priznanje i podrš- ku svih faktora u društvu. može pretpostaviti 

da su potencijalni razlozi historijske i kulturološke prirode poimanja dobrovoljnog 

(“neplaćenog”) rada, te da vlada neinformiranost o samoj aktivnosti volontiranja, kao 

i o prednostima i dobrobitima ove aktivnosti. 

Luka, 2012) 

Studija o volontiranju u Europskoj Uniji 

http://ec.europa.eu/citizenship/pdf/national_report_fi_en.pdf  

http://www.volontiram.ba/o-volontiranju/sta-je-volonterizam-ili-volontiranje/ 

 

 

 

http://www.freiwilligenarbeit.de/
http://www.waldorfschule.de/eltern/lehrplan/
http://www.paragraf.rs/propisi/zakon_o_volontiranju.html
http://volontiranje.minrzs.gov.rs/latinica/faq.htm
http://volontiraj.rs/wp-content/uploads/2012/06/Vodic_kroz_Zakon_o_volontiranju.pdf
http://volontiraj.rs/wp-content/uploads/2012/06/Vodic_kroz_Zakon_o_volontiranju.pdf
http://ec.europa.eu/citizenship/pdf/national_report_fi_en.pdf
http://www.volontiram.ba/o-volontiranju/sta-je-volonterizam-ili-volontiranje/

